
“Татарстан Республикасында мәдәни мирас объектлары турында”
Татарстан Республикасы Законының 4 һәм 14 статьяларына
үзгәрешләр кертү хакында” Татарстан Республикасы законы
проектына аңлатма

“Татарстан Республикасында мәдәни мирас объектлары турында” Татарстан Республикасы Законының 4 һәм 14 статьяларына үзгәрешләр кертү хакында” Татарстан Республикасы законы проекты федераль законнарга туры китерү максатларында әзерләнде. 
“Россия Федерациясе Шәһәр төзелеше кодексына һәм Россия Федерациясенең аерым закон актларына үзгәрешләр кертү турында” 2018 елның 3 августындагы  340-ФЗ номерлы Федераль законда индивидуаль торак төзелеше объектларын, шул исәптән тарихи җирлекләр территорияләре чикләрендә дә, төзүгә, реконструкцияләүгә кагылышлы нигезләмәләр бар. Шуңа бәйле рәвештә тиешле үзгәрешләр “Россия Федерациясе халыкларының мәдәни мирас объектлары (тарихи һәм мәдәни ядкарьләре) турында” 2002 елның 25 июнендәге 73-ФЗ номерлы Федераль законга кертелә. Индивидуаль торак төзелеше объектын төзү яисә реконструкцияләү федераль яисә региональ әһәмияттәге тарихи җирлек территориясе чикләрендә планлаштырылган очракта, төзүче, капиталь төзелеш объектының тышкы күренеше тасвирламасын кушымта итеп биреп, планлаштырыла торган төзелеш турында хәбәр итә. Мәдәни мирас объектларын саклауның региональ органы мондый объектның тышкы күренеше тасвирламасының тарихи җирлекнең саклау предметына һәм шәһәр төзелеше регламенты белән тарихи җирлек территориясе чикләрендә урнашкан территориаль зонага карата билгеләнгән капиталь төзелеш объектларының архитектура чишелешләренә карата таләпләргә туры килүен яисә туры килмәвен тикшерә.
“Россия Федерациясе Шәһәр төзелеше кодексына һәм Россия Федерациясенең аерым закон актларына үзгәрешләр кертү турында” 2018 елның 3 августындагы  342-ФЗ номерлы Федераль закон белән Россия Федерациясенең берничә закон актына үзгәрешләр кертелде, алар арасында шәһәр төзелеше эшчәнлеген гамәлгә ашыруны камилләштерү һәм территорияләрдән файдалануның махсус шартлары булган зоналарны билгеләү өлешендә үзгәрешләр кертелгән “Россия Федерациясе халыкларының мәдәни мирас объектлары (тарихи һәм мәдәни ядкарьләре) турында” 2002 елның 25 июнендәге 73-ФЗ номерлы Федераль закон да бар. Шуңа бәйле рәвештә, мәдәни мирас объектларын саклауның региональ органнарының вәкаләтләре төгәлләштерелә.
Күрсәтелгән Федераль законнарны кабул итү “Татарстан Республикасында мәдәни мирас объектлары турында” 2005 елның 1 апрелендәге 60-ТРЗ номерлы Татарстан Республикасы Законына үзгәрешләр кертү зарурлыгын барлыкка китерә.
